
መቋጫ የታጣለት የራሺያና ዩክሬይን ግጭት እንዲሁም 
ታይዋንን ማዕከል በማድረግ ተባብሶ የቀጠለው የቻይና እና 
የአሜሪካ ፍጥጫ እንዲሁም በበርካታ ሰብዓዊ ፍጡራን ላይ ጫና 
ያሳደረው የአየር ጠባይ ለውጥ፣ ጎርፍ፣ የመሬት መንቀጥቀጥ 
የመሳሰሉ የተፈጥሮ አደጋዎች ዋነኛ መገለጫዎች ነበሩ፡፡ በሌላ 
በኩል ዓመቱ በፍላጐት እና አቅርቦት አለመጣጣም ምክንያት 
የተከሰተው ዓለም አቀፍ የዋጋ ንረት መሻሻል ያልታየበት ሆኖ 
አልፏል፡፡ ምንም እንኳን መንግስታት የኮቪድ-19ን ኢኮኖሚያዊ 
ተፅዕኖ ለመቋቋም የተገበሩት የገንዘብ ፖሊሲ ማሻሻያ አቅርቦቱን 
የተገዳደረ ቢሆንም የአቅርቦት ሰንሰለቱ የራሺያ-ዩክሬን ግጭት 
እስከተከሰተበት ወቅት ድረስ ወደ ቅድመ ኮቪድ-19 ደረጃው 
በመመለስ መሻሻል ያሳየ ሁነት ነበር፡፡ 

በዓመቱ ውስጥ እነዚህን የመሳሰሉ ተግዳሮቶችና ተፅዕኖዎች 
የታዩ ቢሆንም የዓለም ጤና ድርጅት ዓለማችን ከወረርሽኙ ዳፋ 
እየተላቀቀች መሆኑን መግለጹ እንደመልካም አመላካች 
የሚታይ ነው፡፡ በሌላ በኩል ቻይና እና ብራዚል በየራሳቸው 
የመገበያያ ገንዘብ የንግድ ልውውጥ ለማካሄድ ስምምነት ላይ 
መድረሳቸው በዓመቱ ከተከሰቱ አበይት ጉዳዮች መካከል 
ሊጠቀስ የሚችል ነው፡፡ 

እ.ኤ.አ. የ2022 የተመዘገበው የ3.5 በመቶ ዓለምአቀፍ 
የኢኮኖሚ ዕድገት ከቀደሙት ዓመታት አማካይ ዝቅ ያለ 
ከመሆኑ በተጨማሪ የኢኮኖሚ ዕድገት ትንበያው እ.ኤ.አ. በ
2023 ወደ 3 በመቶ እንደሚያሽቆለቁል አመላክቷል፡፡ 
ከግጭቶች፣ ከሸቀጦች ዋጋ ንረት፣ ከአየር ንብረት ለውጥ 
እንዲሁም ከውጭ ዕዳ ሸክም ጋር የሚታገሉት የአፍሪካ 
ሀገሮችም ተመሳሳይ ተግዳሮቶችን ተጋፍጠዋል፡፡

ሀገራችን ኢትዮጵያ ሁለት ዓመት ካስቆጠረው የሰሜኑ ግጭት 
ወጥታ ሰላምና መረጋጋት ላይ ትገኛለች፡፡ በመሆኑም የኢኮኖሚ 
ዕድገቱ ከባለፈው ዓመት የ6.4 በመቶ ምጣኔ አንፃር መሻሻልን 
አሳይቶ የ7.5 በመቶ ዕድገት አስመዝግቧል፡፡

በአንጻሩ ባንካችን እነዚህን ሁሉ ተግዳሮቶች ተቋቁሞ አመርቂ 
ውጤት አስመዝግቧል፡፡ በዚህም መሰረት ጠቅላላ የተቀማጭ 
ገንዘብ የ29 በመቶ ዓመታዊ ዕድገት በማስመዝገብ ብር 41.8 
ቢሊዮን ደርሷል፡፡ 

አመሰግናለሁ!

አምላኩ አስረስ (ዶ/ር)
የዳይሬክተሮች ቦርድ ሰብሳቢ

የባንካችንን የ2015 ዓ.ም 
ዓመታዊ የሥራ አፈፃፀም 
ሪፖርት ሳቀርብላችሁ ታላቅ 
ደስታ ይሰማኛል፡፡ ያለፈው 
ዓመት በርካታ ተግዳሮቶችና 
ዓለምአቀፍ ኢኮኖሚያዊ 
ቀውሶችን ያስተናገደ ዓመት 
ነበር፡፡ 

የደንበኞቹን ቁጥርም የ49 በመቶ ዓመታዊ ዕድገት በማሳየት 
በዓመቱ መጨረሻ ላይ 2.5 ሚሊዮን ያደረሰ ሲሆን የአገልግሎት 
ተደራሽነቱን በማስፋት በበጀት ዓመቱ 110 አዳዲስ 
ቅርንጫፎችን ከፍቷል፡፡ ትርፋማነቱን ብር 2.1 ቢሊዮን 
በማድረስ ባንኩን ወደ አዲስ ከፍታ መውሰድ ተችሏል፡፡

በቀጣይም ለተሻለ ዕድገትና ለዘላቂ ውጤታማነት የሚያበቃ 
አዲስ መሪ ዕቅድ በማዘጋጀት ረገድ ሰፊ ተቋማዊ እንቅስቃሴ 
ተደርጓል፡፡ በዚህ መሰረት “ጉዞ ከፍታ” በሚል ስያሜ ከ2016 
እስከ 2021 ድረስ ሥራ ላይ የሚውል አዲስ የአምስት ዓመት 
መሪ ዕቅድ ተዘጋጅቷል፡፡ ከዚህም ጋር ተያይዞ ባንካችን “ቀዳሚ 
ተመራጭ ባንክ መሆን” የሚል ራዕይ ሰንቆ “የላቀ የባንክ 
አገልግሎት በመስጠት የባለድርሻ አካላትን ዕሴት የማሳደግ” 
ተልዕኮ በማንገብ ጉዞውን ጀምሯል፡፡

ይህን ተከትሎም አዲስ የመዋቅር ጥናት የተተገበረ ሲሆን 
የባንካችንን ብራንድ መገለጫዎች የማሻሻል ወሳኝ ፕሮጀክትም 
በሂደት ላይ ይገኛል፡፡

በቀጣይም በተግዳሮቶች ሳንገታ ላስቀመጥናቸው ግቦች መሳካት 
ጠንክረን በመሥራት በሙያዊ ጥረት እና በሙሉ ትኩረት 
በመንቀሳቀስ የሚገጥሙንን መሰናክሎች ማለፍ እንደምንችል 
ሙሉ እምነት አለኝ፡፡

በመጨረሻም የሥራ ጊዜያቸውን በስኬት በማጠናቀቅ ለተሰናበቱ 
እንዲሁም ለተረካቢው የቦርድ አባለት ላበረከቱት የላቀ 
የአመራር እና ክትትል አስተዋጽኦ ከልብ ማመስገን እወዳለሁ፡፡ 
ለሥራ አመራር አባላትና ለታታሪ ሠራተኞቻችን በሙሉ 
እንዲሁም ሁሌም ከጐናችን ላሉት ውድ ደንበኞቻችን አድናቆቴን 
ከምስጋና ጋር መግለጽ እወዳለሁ፡፡ በስራችን ሁሉ ለተባበሩን 
የመንግስት ተቋማት እንዲሁም ለኢትዮጵያ ብሔራዊ ባንክ 
የፋይናንስ ዘርፉን የተረጋጋ በማድረግ ረገድ ለነበራቸው ወሳኝ 
ሚና በተለየ መልኩ ማመስገን እወዳለሁ፡፡

የዳይሬክተሮች ቦርድ ሰብሳቢ መልዕክት

ውድ የባንካችን ባለአክሲዮኖች፣

በነበራቸው ተግዳሮቶች የታጀበና በበርካታ አሉታዊ ሁነቶች የሚጠቀስ 
ዓመት ሆኖ አልፏል፡፡ ባለፈው ዓመት የተቀሰቀሰው የራሺያ-ዩክሬን 
ግጭትም በዚህም ዓመት ያልተቋጨ አጀንዳ ሆኖ ቆይቷል፡፡ ከአየር 
ጠባይ ለውጥ ጋር ተያይዞ ዓለማችን አስከፊ የተፈጥሮአዊ ቀውሶችን እና 
አደጋዎችን ስታስተናግድ ቆይታለች፡፡ 

የዋጋ ንረቱ ከፍላጐት እና አቅርቦት አለመመጣጠን ጋር ተያይዞ 
በአጠቃላይ ከፍ ብሎ የቆየ ቢሆንም ከጊዜ ወደ ጊዜ እየቀነሰ መምጣቱ 
ተስተውሏል፡፡ የዓለምአቀፉ የገንዘብ ተቋም /IMF/ ሪፖርት 
እንደሚያሳየው የዓለም የኢኮኖሚ እድገት እ.ኤ.አ. በ2022 ደካማ 
የነበረ ሲሆን የ3.5 በመቶ የዕድገት ምጣኔ አስመዝግቧል፡፡ እ.ኤ.አ. 
የ2023 ትንበያዎች ከጊዜ ወደ ጊዜ ቅናሽ እያሳዩ ሲሆን የቅርብ ጊዜው 
ግምት የ3 በመቶ ምጣኔን ያመላክታል፡፡ 

በአፍሪካም የተስተዋሉት የዕድገት ተግዳሮቶች በዓለምአቀፍ ደረጃ 
ከታዩት የተለዩ አልነበሩም፡፡ በርካታ ሀገራት በተለያዩ ቀውሶች ሲናጡ 
ቆይተዋል፡፡ በዋነኛነትም የራሺያ- ዩክሬን ግጭት፣ የሸቀጦች ዋጋ 
መናርና የምግብ እጥረት፣ አስከፊ የአየር ንብረት ለውጥ አደጋዎች እና 
የዕዳ ጫናዎችን መጥቀስ ይቻላል፡፡ ከዚህም ጋር ተያይዞ በተለይ ከሰሀራ 
በታች ባሉ ሀገራት ጠቅላላ ምርት የዛሬ ዓመት ከተመዘገበው የ4.1 
በመቶ የዕድገት ምጣኔ ወደ 3.6 በመቶ ዝቅ ሊል ችሏል፡፡ እ.ኤ.አ. 
የመጪው 2023 ትንበያም ተጨማሪ ቅናሽ እንደሚያስመዘግብና ወደ 
3.1 በመቶ እንደሚወርድ ይጠበቃል፡፡

ሀገራችን ኢትዮጵያ በአፍሪካ ህብረት ሸምጋይነት የተካሄደውን 
ስምምነት ተከትሎ ከሁለት ዓመት የሰሜኑ ግጭት በኋላ ወደ ሰላማዊ 
ጉዞ ተመልሳለች፡፡ ምንም እንኳን የበጀት ዓመቱ በተግዳሮቶች የታጀበ 
ቢሆንም ኢኮኖሚው አምና ካስመዘገበው የ6.4 በመቶ ዕድገት ወደ የ
7.5 በመቶ ከፍ ማለቱን መረጃዎች ያመለክታሉ፡፡ በሶስቱ ዋና ዋና 
የኢኮኖሚው ዘርፎች የታየውን እንቅስቃሴም ስንመለከት በኢንዱስትሪ 
እና የግብርና ዘርፎች ከታየው አነስተኛ ቅናሽ አንጻር በአገልግሎት ዘርፍ 
መጠነኛ ጭማሪ ተመዝግቧል፡፡ 

የባንክ ኢንዱስትሪው የመንግስት ባንኮችን ጨምሮ የተሳታፊዎቹን ብዛት 
29 በማድረስ ሰፊ የውድድር መድረክ ሆኗል፡፡ በዓለምአቀፍ እንዲሁም 
በሀገር ውሰጥ የተከሰቱ መጠነ-ሰፊ ችግሮችን በመቋቋም ዘርፉ በሁሉም 
ዋና ዋና መመዘኛዎች ማለትም እንደ ተቀማጭ ገንዘብ፣ ካፒታል፣ 
የአገልግሎት ተደራሽነት፣ እንዲሁም ትርፍ አንፃር ዕድገት ማስመዝገቡን 
ማስቀጠል ችሏል፡፡ 

ባንካችን ዓባይ ከሁሉም አበይት መመዘኛዎች አንጻር አበረታች ዕድገት 
አስመዝግቧል፡፡ የተቀማጭ ገንዘብ መጠን የ29 በመቶ ዓመታዊ ዕድገት 
በማስመዝገብ ብር 41.8 ቢሊዮን ደርሷል፡፡  አዳዲስ ደንበኞችን 
ከማፍራት አኳያ የደንበኞቻችን ቁጥር የ49 በመቶ ዓመታዊ ዕመርታ 
በማሳየት 2.5 ሚሊዮን በማድረስ አመርቂ ውጤት አስመዝግቧል፡፡

አመሰግናለሁ!

የኋላ ገሠሠ
ዋና ስራ አስፈጻሚ

ያለፈውን የበጀት ዓመት 
የባንካችን የሥራ አፈፃፀም 
ለመገምገም በድጋሚ 
በመገኛኘታችን የተሰማኝን 
ደስታ ለመግለጽ እወዳለሁ፡፡
የ2015 ዓ.ም ከዓለም አቀፍ 
መድረክ አንስቶ እስከ ሀገራዊ 
ከባቢዎች ድረስ እንደምታ 

አዳዲስ አካባቢዎችንም በማሰስ በመላ ሀገሪቱ በአጠቃላይ 110 አዳዲስ 
ቅርንጫፎች የተከፈቱ ሲሆን ይህም ከባንኩ ምስረታ አንስቶ ከፍተኛው 
ዓመታዊ ዕድገት ነው፡፡

ገቢን ከማሳደግ እና ወጪዎቻችንን ከመቆጣጠር አንፃር ያከናወናቸው 
አጠቃላይ የውጤታማነት አድማስን የማስፋት ሥራ አዲስ የትርፋማነት 
ከፍታ እንድናስመዘግብ አስችሎናል፡፡ በዚሁም መሠረት ጠቅላላ 
ትርፋችን ከታክስ በፊት ብር 2.1 ቢሊዮን የደረሰ ሲሆን ከባለፈው 
ዓመት አንጻር ሲታይ የ63 በመቶ ዓመታዊ ዕድገት የታየበት ነው፡፡ 
ባንካችን ተገቢውን የብድር ሂደቶች እና ዲሲፕሊን የተከተሉ 
አሠራሮችን ከመተግበሩ ጋር ተያይዞ በዓመቱ ውስጥ የተመዘገበው 
የታማሚ ብድር ምጣኔ ከኢትየጵያ ብሔራዊ ባንክ ዝቅተኛ ምጣኔ አንጻር 
በጥሩ ደረጃ ላይ ይገኛል፡፡ የባንካችንንም ዕሴቶች እንዲሁም ተልዕኮ 
በሚያንጸባርቅ መልኩም ባንካችን ለተለያዩ ማኀበረሰቦች በርካታ ድጋፍ 
ሲያደርግ ቆይቷል፡፡ ከዚህም ጋር ተያይዞ ባንካችን ለበርካታ ወገኖች 
ለጋሽ እጆቹን በመዘርጋት እስከ ብር 34.6 ሚሊዮን የሚደርስ ገንዘብ 
ለግሷል፡፡ 

ባሳለፍነው ዓመት በባንካችን ከተከናወኑ ዓበይት ጉዳዮች መካከል “ጉዞ 
ከፍታ” የተሰኘው የአምስት ዓመት የመሪ ዕቅድ ዝግጅት ይገኝበታል፡፡ 
አዲሱ መሪ ዕቅድ በውጭ አማካሪ በታገዘ በባንኩ የውስጥ ዓቅም 
የተዘጋጀ ሲሆን ከ2016 እስከ 2021ዓ.ም. ድረስ የምንጓዝበት 
ይሆናል፡፡ ይህንንም ወሳኝ ሥራ ተከትሎ ባንካችን የመሪ ዕቅዱ 
የቅድመ-ትግበራ ሙሉ ዝግጅቱን አጠናቋል፡፡ በዚሁም መሠረት የሥራ 
ሂደቶችን በማሻሻልና እመርታ በማምጣት መሪ ዕቅዱን በበቂ ሁኔታ 
መደገፍ የሚያስችል አዲስ የመዋቅር ጥናት በማካሄድ ወደ ስራ የገባ 
ሲሆን ይህንንም ተከትሎ የሰው ኃይል ምደባ ተጠናቅቋል፡፡ የባንካችንን 
ብራንድ ጉልህነት እንዲሁም አጠቃላይ ዕይታ የማሻሻል 
/ሪብራንዲንግ/ ሥራም ተጀምሯል፡፡

በቀጣይም በፈታኝ ሁኔታዎች ውስጥ በመጓዝና ተግዳሮቶች በመቋቋም 
ለግቦቻችን ስኬት በጽናት በመስራት ለተሻለ ውጤታማነት እንተጋለን:: 
አዲሱን ዓመትም ከተለምናቸው ግቦች የላቀ ውጤት ለማስመዝገብ 
የምንጥርበት ዓመት ይሆናል፡፡

በዚህ ዓመት ለተመዘገበው ውጤት ከጐናችን ለነበሩት ባለድርሻ አካላት 
ሁሉ ምስጋና ማቅረብ እወዳለሁ፡፡ ከሁሉ አስቀድሜ ጠንካራ የስራ 
መነሳሳት ላሰረጹብን የባንካችን የዲሬክተሮች ቦርድ አባላት እንዲሁም 
የስራ ጊዜያቸውን ፈጽመው በክብር ለተሰናበቱ የቀድሞው ቦርድ አባላት 
ላበረከቱት አስተዋጽኦ እና እገዛ ላቅ ያለ ምስጋናዬን አቀርባለሁ፡፡ 
በተጨማሪም የባንካችን የሥራ አመራር አባላትና ሰራተኞች ላሳዩት 
ትጋትና ታታሪነት እንዲሁም ጥብቅ በሆነ የአብሮነት ጉዞ ከባንካችን ጋር 
ለተቆራኙት ውድ ደንበኞቻችንና ባለአክሲዮኖች የከበረ ምስጋናየን 
እያቀረብኩ ዘወትር በተሻሻሉ አገልግሎቶቻችን ደንበኞቻችንን ለማርካት 
ቃል በመግባት ጭምር ነው፡፡ በመጨረሻም የኢትዮጵያ ብሔራዊ ባንክ 
የፋይናንስ ዘርፉን ጤንነት ከማስጠበቅና ባንኩን ከመደገፍ አንጻር 
ላደረገልን አስተዋጽኦ ልባዊ ምስጋና አቀርባለሁ፡፡

የዋና ስራ አስፈጻሚ መልዕክት
ውድ የባንካችን ባለአክሲዮኖች፣



ዓባይ ባንክ አ.ማ

የዓበይት ክንውኖች አጭር መግለጫ 

Abay : The Trustworthy Bank !

ከሳፋሪኮም ኢትዮጵያ ጋር የተደረገ የስራ ስምምነት

የ2015 ዓ.ም በጀት ዓመት 
የከፍተኛ ግብር ከፋይ 

ተሸላሚ

የፋይናንስ ድጋፍ ከተደረገባቸው 
ፕሮጀክቶች መካከል

እ.ኤ.አ. ሰኔ 30 ቀን 2023 ዓ.ም የተጠናቀቀውን የባንኩን ዓመታዊ 
የስራ ክንውን እና የኦዲተሮች ዝርዝር ሪፖርት እንደሚከተለው 
ሲያቀርብ የባንኩ የዳይሬክተሮች ቦርድ ከፍተኛ ደስታ ይሰማዋል፡፡ 
በሪፖርቱ የመጀመሪያ ክፍል የባንኩ ዓመታዊ አፈጻጸም በአጭሩ 
የሚቀርብ ሲሆን በክፍል ሁለት ላይ ጠቅለል ያለ የኦዲተሮች ሪፖርት 
ተካትቶ ቀርቧል፡፡  

በተጠናቀቀው ዓመት ባንኩ ካስመዘገባቸው አመርቂ ውጤቶች መካከል 
የተቀማጭ ሂሳብ አፈጻጸም አንዱ ሲሆን በዓመቱ ውስጥ ተጨማሪ 9.4 
ቢሊዮን ብር በመሰብሰብ የባንኩ አጠቃላይ የመደበኛ እና ከአባይ ሳዲቅ 
ከወለድ ነጻ ተቀማጭ ሂሳብ ብር 41.8 ቢሊዮን ደርሷል፡፡ ይህም 
ካለፈው ዓመት ተመሳሳይ ወቅት ጋር ሲነጻጸር የ29 በመቶ ዕድገት 
የተመዘገበበት ነው፡፡ ከተሰበሰበው አጠቃላይ ተቀማጭ ገንዘብ ውስጥ 
በመደበኛው የቁጠባ ሂሳብ የተሰበሰበው ተቀማጭ ከቀዳሚው ዓመት የ
28 በመቶ ዕድገት በማሳየት ብር 39.5 ቢሊዮን ማድረስ ተችሏል፡፡ 
በተመሳሳይም ከወለድ ነጻ አገልግሎት ደንበኞች የቆጠቡት ገንዘብ 
መጠን ብር 2.3 ቢሊዮን የደረሰ ሲሆን ዓመታዊ ዕድገቱም 40 በመቶ 
ደርሷል፡፡ 

በዓመቱ ውስጥ ከተሰበሰበው አጠቃላይ ተቀማጭ መካከል የቁጠባ 
ተቀማጭ ገንዘብ መጠን ብር 25.5 ቢሊዮን የደረሰ ሲሆን ከቀዳሚው 
ዓመት የ18 በመቶ ዕድገት አሳይቷል፡፡ በሌላ በኩል የተንቀሳቃሽ ሂሳብ 
የ42 በመቶ ዓመታዊ ዕድገት በማስመዝገብ አጠቃላይ ተቀማጭ ብር 
12.9 ቢሊዮን ደርሷል፡፡ በአንጻሩ የጊዜ ገደብ ተቀማጭ ሂሳብ ካለፈው 
ዓመት የ90 በመቶ ዕድገት በማስመዝገብ አጠቃላይ መጠኑ ወደ ብር 
3.4 ቢሊዮን ከፍ ብሏል፡፡

በተጠናቀቀው የበጀት ዓመት ከ817,573 በላይ አዳዲስ ደንበኞችን 
በማፍራት የባንኩን የመደበኛና የአባይ ሳዲቅ ከወለድ ነጻ አስቀማጭ 
ደንበኞች ቁጥር 2.5 ሚሊዮን ማድረስ ተችሏል፡፡ ይህም በዓመቱ የ49 
በመቶ ጭማሪ የተመዘገበበት ሲሆን የደንበኞቻችን ቁጥር ከጊዜ ወደ ጊዜ 
ማደግ ለተቀማጭ ገንዘቡ ዕድገት ከፍተኛ አስተዋጽኦ ያበረከተ 
አንደኛው ምክንያት ነው፡፡

ክፍል1. የዳይሬክተሮች ቦርድ ሪፖርት

1.1.2. የብድር አገልግሎት

ባለፉት ዓመታት የባንኩ የተቀማጭ ሒሳቦች ድርሻ መጠነኛ ለውጥ 
በማስመዝገብ ዋነኞቹ የቁጠባ የተንቀሳቃሽ እና የጊዜ ገደብ የተቀማጭ
ሂሳቦች ድርሻ እንደ የቅደም ተከተላቸው የ61 በመቶ የ31 በመቶ እና የ
8 በመቶ ድርሻ ይዘዋል፡፡

በተጠናቀቀው የበጀት ዓመት ባንኩ በተለያዩ ዘርፎች ለተሰማሩ ደንበኞቹ 
የፋይናንስ አቅርቦቱን አጠናክሮ የቀጠለ ሲሆን ለመደበኛውም ሆነ 
ለአባይ ሳዲቅ አገልግሎት ተጠቃሚ ደንበኞች ያቀረበው የብድር መጠን 
ዓመታዊ የ37 በመቶ ዕድገት በማስመዝገብ ብር 37 ቢሊዮን ማድረስ 
ችሏል፡፡ 

ባንኩ በሁሉም የኢኮኖሚ ዘርፎች መካከል ያለውን የብድር ስርጭት 
ሚዛናዊ ለማድረግ ያስቀመጠውን አቅጣጫ ለማሳካት ያደረገው ጥረት 
ለየዘርፎቹ ያቀረበው የብድር መጠን አመታዊ ዕድገት እንዲያስመዘግብ 
አስችሎታል፡፡ ዓባይ ባንክ ካቀረበው የብድር መጠን ውስጥ ዓለም ዓቀፍ 
ንግድ ዘርፍ ላይ ለተሰማሩ ደንበኞች ያቀረበው የብድር መጠን 
ከአጠቃላዩ የ38.8 በመቶ ድርሻ በመያዝ ቀዳሚ ሲሆን ይህም ለዘርፉ 
የተሰጠውን ሀገራዊ አቅጣጫ የተከተለ ነው፡፡ ባንኩ ለሃገር ውስጥ 
ንግድና አገልግሎት ያቀረበው የብድር መጠን በ17.9 በመቶ ድርሻ 
የሚከተል ሲሆን ለኮንስትራክሽን ዘርፍ የቀረበው ብድር የ14.3 በመቶ 
ይይዛል፡፡ የማምረቻ ዘርፍ የ10.6 በመቶ እና የትራንስፖርት እና 
ኮሚዩኒኬሽን እና ሌሎች የኢኮኖሚ ዘርፎች እንደየቅደም ተከተላቸው 
6.6 በመቶ እና የ11.8 በመቶ ድርሻ ወስደዋል፡፡ 

በሌላ በኩል ባንኩ ከወለድ ነጻ ተጠቃሚ ለሆኑ ደንበኞቹ ያቀረበው 
የፋይናንስ መጠን ብር 1.5 ቢሊዮን የደረሰ ሲሆን ይህም የ106 በመቶ 
ዓመታዊ ዕድገት የታየበት ነው፡፡

ምስል 3፡-የብድር ስብጥር በኢኮኖሚ ዘርፎች (በሚሊዮን ብር)

1.1. ኦፕሬሽናል ክንውኖች
1.1.1. የተቀማጭ ገንዘብ ክንውን

 

የቁጠባ ሂሳብ የተንቀሳቃሽ ሂሳብ የጊዜ ገደብ ሂሳብ ጠቅላላ ተቀማጭ

25,455

12,884

3,431

41,770

21,514

9,076

1,808

32,397

ምስል 1፡ የተቀማጭ ገንዘብ ንጽጽር በዓይነት

2015 2014

 

የቁጠባ ሂሳብ
61%

የተንቀሳቃሽ ሂሳብ
31%

የጊዜ ገደብ ሂሳብ
8%

ምስል 2. የተቀማጭ ገንዘብ በዓይነት ድርሻ

 

 
ማስታወሻ፡-ለሆቴልና ቱሪዝም፣ለግብርና እና ለሰራተኞች የተሰጡ ብድሮች ሌሎች በሚል ተጠቃለዋል 

አለማአቀፍ ንግድ
14,366

ኮንስትራክሽን
5,312ትራንስፖርትና

ኮሙኒኬሽን 2,457

የሀገር ውስጥ ንግድ
6,643

የማምረቻ
ኢንዱስትሪ 3,917 

ሌሎች 4,358 

በሀገራችን ላይ ከተከሰተዉ የፖለቲካ እና የጸጥታ ተግዳሮት ጋር ተያይዞ 
የሃገሪቱ የወጪ ንግድ ፈተና የገጠመው ቢሆንም ባንካችን ችግሮችን 
በመቋቋም በሁሉም የውጭ ምንዛሪ ምንጮቻቸን በኩል ያመነጨው 
አጠቃላይ የውጭ ምንዛሪ መጠን የ31 በመቶ ዓመታዊ ዕድገት 
አስመዝግቧል፡፡ ባንኩ በዓመቱ ከሰበሰበው የውጭ ምንዛሪ ውስጥ የ63 
በመቶ ድርሻ በመያዝ ከወጪ ንግድ ምንጭ የተገኘው የውጭ ምንዛሪ 
መጠን ቀዳሚው ሲሆን ይህም የ14 በመቶ ዓመታዊ ዕድገት ያሳየ ነው፡፡ 
በተመሳሳይም ከስዊፍት እና ከገንዘብ ዝውውር ምንጮቻችን በኩል 
የተገኘው የውጭ ምንዛሪ ከቀዳሚው ዓመት አንጻር ዕድገት 
የተመዘገበበት ቢሆንም በአንጻሩ ከጥሬ ገንዘብ ምንዛሪ እና ከብሔራዊ 
ባንክ ግዢ የሚጠበቀው የውጭ ምንዛሪ መጠን ዓመታዊ ቅናሽ 
አሳይቷል፡፡

ባንካችን የውጭ ምንዛሪ ግኝቱን ለማሳደግ የሚረዱ በርካታ ጥረቶች 
ያከናወነ ሲሆን ከነዚህም ውስጥ ለስድስት ተከታታይ አመታት
ለውጭ ምንዛሪ አስገኚ ደንበኞቹ ያቀረበው የሽልማት ማበረታቻ፤ 
ከተጨማሪ የገንዘብ አስተላላፊ ድርጅቶች እና በዓለምአቀፍ ደረጃ 
ከሚሰሩ የወጭ ንግድ ግንኙነት አጋሮቻችን ጋር በጥምረት ለመስራት 
ያደረጋቸው ጥረቶች ሁነኛ ተጠቃሾች ናቸው፡፡

ከወለድ ውጭ ካሉ ወጭዎች ለደመወዝና ጥቅማ ጥቅሞች ከፍያ 
ያዋለው ወጪ በ58.3 በመቶ በመሆን ከፍተኛውን ድርሻ ሲይዝ 
ተከታዩን ደረጃ የአስተዳደራዊ ወጪዎች በ22.4 በመቶ ይይዛል፡፡ 
ቀሪው 19.3 በመቶ ለተበላሹ ብድሮች መጠባበቂያ፣ ለእርጅና ቅናሽ 
እና የሌሎች ወጪዎች ድርሻ ነው፡፡

በተጠናቀቀው የበጀት ዓመት ባንኩ የትርፍ መጠኑን ከግብር በፊት ብር 
2.1 ቢሊዮን አድርሷል፡፡ ይህም ከቀዳሚው ዓመት ጋር ሲነጻጸር የብር 
823 ሚሊዮን ወይም የ63 በመቶ ጭማሪ የተመዘገበበት ነው፡፡

እ.ኤ.አ ሰኔ 30 ቀን 2023 ዓ.ም. የተመዘገበው የባንኩ አጠቃላይ 
ሃብት ብር 55 ቢሊዮን ደርሷል፡፡ የባንኩ አጠቃላይ ሃብት የ35 በመቶ 
ዓመታዊ ዕድገት ያሳየ ሲሆን በዓመቱ ውስጥ ባንኩ ያቀረበው የብድር 
መጠን ዕድገት፣ የሀብት ማሰባሰብ ጥረት እና የሌሎች ቋሚ ሀብቶች 
ዕድገት ለባንኩ አጠቃላይ የሃብት ዕድገት የላቀ አስተዋጽኦ 
አበርክተዋል፡፡

እ.ኤ.አ ሰኔ 30 ቀን 2023 ዓ.ም. የተመዘገበው የባንኩ አጠቃላይ 
ሃብት ብር 55 ቢሊዮን ደርሷል፡፡ የባንኩ አጠቃላይ ሃብት የ35 በመቶ
ዓመታዊ ዕድገት ያሳየ ሲሆን በዓመቱ ውስጥ ባንኩ ያቀረበው የብድር 
መጠን ዕድገት፣ የሐብት ማሰባሰብ ጥረት እና የሌሎች ቋሚ ሀብቶች
ዕድገት ለባንኩ አጠቃላይ የሃብት ዕድገት የላቀ አስተዋጽኦ 
አበርክተዋል፡፡

ምስል 5፡- ወጪዎች (በሚሊዮን ብር)

ባንኩ በዓመቱ ውስጥ የብር 7.1 ቢሊዮን ገቢ በመሰብሰብ ካለፈው 
ዓመት ተመሳሳይ ጊዜ የ61 በመቶ ዕድገት ማስመዝገብ ችሏል፡፡ 
ከተሰበሰበው አጠቃላይ ገቢ ውስጥ ከወለድ የተገኘ ገቢ የ78 በመቶ 
ድርሻ የነበረው ሲሆን ቀሪው 22 በመቶ ደግሞ ከኮሚሽን እና አገልግሎት 
እንዲሁም ከሌሎች የገቢ ምንጮች የተገኘ ገቢ ነው፡፡

ካለፈው ዓመት የ59 በመቶ ጭማሪ ያስመዘገበው የባንኩ ዓመታዊ 
ወጪ ብር 4.9 ቢሊዮን ደርሷል፡፡ በዓመቱ ከተመዘገበው አጠቃላይ 
ወጪ ባንኩ ከወለድ ውጭ ለሆኑ የወጪ ምክንያቶች ያወጣው ወጪ የ
68 በመቶ ድርሻ ያለው ሲሆን ለወለድ ክፍያ የዋለው ወጪ ቀሪውን የ
32 በመቶ ድርሻ ይወስዳል፡፡

1.1.3. የዓለምአቀፍ ባንክ አገልግሎት

1.2. ገንዘብ-ነክ ክንውኖች
1.2.1. ገቢ

1.2.5 ትርፍ

1.2.3. ጠቅላላ ሀብት

1.2.4. ካፒታል1.2.2. ወጪ  

ዓባይ ባንክ አ.ማ

ዓባይ - ታማኝ አገልጋይ!

ወለድ ገቢ
78%

ኮሚሽን እና አገልግሎት 
ገቢዎች
18%

ሌሎች ገቢዎች
4%

የገቢ ስብጥር

 

 

የወለድ ክፍያ የደመወዝና 
ጥቅማጥቅም

አስተዳደርና ጠቅላላ 
ወጭ

የብድር 
መጠባበቂያና ሌሎች

ድምር

1,126 1,095 450 465

3,1361,569 1,967

755 650

4,941

2014 2015

 
ጠቅላላ ገቢ ጠቅላላ ወጭ ያልተጣራ ትርፍ

4437 3136
1301

7,065 

4,941 

2,124 

ያልተጣራ ትርፍ (በሚሊዮን ብር)

2014 2015

በተጠናቀቀው የበጀት ዓመት አገልግሎት መስጠት የጀመሩትን 110 
አዳዲስ ቅርንጫፎችን ጨምሮ የባንኩን ተደራሽነት በማስፋት አጠቃላይ 
የቅርንጫፍ ስርጭቱን 483 ማድረስ ተችሏል፡፡ ይህ ፈጣን 
የቅርንጫፎች ዕድገት አዳዲስ የገበያ ዕድሎችንና አካባቢዎችን ተደራሽ 
መሆንን ታሳቢ ያደረገ እንቅስቃሴ ነው፡፡ በሂደቱም ከወለድ ነጻ የሆነ 
የዓባይ ሳዲቅ አገልግሎት ብቻ የሚሰጥባቸው ተጨማሪ ቅርንጫፎች 
በመክፈት 20 ማድረስ የተቻለ ሲሆን ይህንኑ ከወለድ ነጻ አገልግሎት 
የሚሰጡ መስኮቶችን በማስፋፋት አገልግሎቱን በ395  ቅርንጫፎቻችን 
በኩል በመሰጠት ላይ እንገኛለን፡፡

ይህን እውነት ከግምት ውስጥ በማስገባት ባንኩ የዲጂታል አቅሞቹን 
ለማጠናከር እንዲያስችለው ለዘርፉ ከፍተኛ መዋዕለ-ነዋይ ፈሰስ 
ማድረጉን ቀጥሎበታል፡፡ በመሆኑም በተጠናቀቀው ዓመት ለሞባይል 
ባንኪንግ ሞጁል ተከታታይ ማጠናከሪያ ስራዎች፣ ለተለያዩ ሲስተሞች 
አገልግሎት የሚውሉ የተጨማሪ ሰርቨሮች ግዢና የባንኩን የክፍያ ስዊች 
የማዘመን ስራ የተጠናቀቀ ሲሆን የሞባይል ባንኪንግ መተግበሪያን 
ለደንበኞች ምቹ የማድረግ ስራ በሂደት ላይ ይገኛል፡፡ በተጨማሪም 
የባንኩን የተለያዩ መተግበሪያዎች፤ ሲስተሞችና መረጃ ካልታሰበ ጥቃት 
ለመከላከል የሚያስችሉ የሳይበር ደህንነቱን የመጠበቅና የመከላከል ስራ 
ቀዳሚ የትኩረት አቅጣጫዎች ሆነው ቀጥለዋል፡፡

በሌላ በኩል የዲጂታል ባንኪንግ አገልግሎቶቻችንን የሚጠቀሙ 
ደንበኞችን የመመልመሉ ስራ የባንኩን የዲጂታል አቅሞች ከማጠናከርና
ተደራሽነቱን ከማስፋት ጋር መሳ ለመሳ ቀጥሏል፡፡ በዚህ መሰረት 
ለሞባይል ባንኪንግ አገልግሎት ያመለከቱ ደንበኞች ቁጥር ካለፈው 
ዓመት በእጥፍ አድጎ 1.28 ሚሊዮን የደረሰ ሲሆን ለካርድ እና 
ኢንተርኔት አገልግሎት ያመለከቱ ደንበኞች ቁጥር ድምር ወደ 685 ሺህ
ተጠግቷል፡፡ በሌላ በኩል የነዚህ አገልግሎቶች ተጠቃሚ ደንበኞች ቁጥር 
በእጥፍ ከፍ ብሎ የሶስቱም አገልግሎቶች ተጠቃሚ ደንበኞች ብዛት 
በአጠቃላይ ከ1.1 ሚሊዮን በላይ ሆኗል፡፡

ዓባይ ባንክ ከቅርንጫፍ ስርጭቱ በላቀ ሁኔታ ለማህበረሰቡ ይበልጥ 
ተደራሽ በመሆን ለማህበራዊ ደህንነት የሚያበረክተውን አስተዋጽኦ 
በተጠናቀቀው ዓመትም ቀጥሎበታል፡፡ ባንኩ የገነባው ማህበረሰባዊ 
ሃላፊነትን የመወጣት ጠንካራ ባህል የማህበረሰቡን ዕሴቶች በማክበር 
ለሁሉም ባለድርሻዎች ፍትሃዊ ዕድሎችን በመፍጠር፣ በበጎ አድራጎት 
ስራዎች ላይ በመሳተፍ፣ የባንኩን አገልግሎቶች በሃላፊነት በመምራትና 
ድጋፍ ለሚያስፈልጋቸው የማህበረሰብ አካላት ተገቢውን ድጋፍ 
በመስጠት ድርሻውን በአግባቡ በመወጣት ላይ ይገኛል፡፡ 

በመሆኑም በተጠናቀቀው ዓመት ለተለያዩ ማህበራዊ ጉዳዮች፣ 
ለልማታዊ ተግባራት እና ለበጎ አድራጎት ስራዎች የሚውል የብር 34.6 
ሚሊዮን ዋጋ ያላቸው የተለያዩ ድጋፎችን በማበርከት ከማህበረሰቡ ጋር 
ያለውን ቁርኝት ለማጠናከር ጥረት አድርጓል፡፡

የተሰማራንበት የባንክ ዘርፍ ለበርካታ ኢኮኖሚያዊና ሌሎች ስጋቶች 
በእጅጉ ተጋላጭ የሆነ በመሆኑ የተቆጣጣሪው አካል ጥብቅ ክትትል 
ይሻል፡፡ በመሆኑም ጠንካራ የስጋት አስተዳደር መዘርጋት 
ከኢንደስትሪው ዐብይ ተግባራት መካከል አንዱ ነው፡፡ ይህን ተከትሎም 
ባንኩ ጥብቅ የሪስክ ማኔጅመንት ስርዓት ተግባራዊ ያደረገ ሲሆን 
የሪስክና ኮምፕሊያንስ ዳሰሳዎችን በመደበኛነት በማከናወን የባንኩ 
የዕለት ተዕለት ተግባራት አካል እንዲሆኑና የዳበረ የስጋት ክትትል ባህል 
እንዲፈጠር በመስራት ላይ ይገኛል፡፡ በመሆኑም የባንኩን ዋነኛ የስጋት 
ምንጮችን በመለየትና የስጋት ደረጃዎችን በመለካት ተገቢ 
ማስተካከያዎችን በመተግበር የስጋት ጫናውን ለመቀነስ ተሞክሯል፡፡

የሪስክ ማኔጅመንት ስርዓቱን ከማጠናከር አንጻር በርካታ ስራዎች የተሰሩ 
ሲሆን ከነኚህ መካከል የውስጥ ቁጥጥር ስርዓቱን በቅርበት መከታተል፣ 
የፖሊሲዎችና የመመሪያዎች ክለሳ ማከናወን እንዲሁም የስጋት ዳሰሳ 
ጥልቀትንና የትንተና መለኪያዎች የማጎልበት ስራ ተጠቃሾች ናቸው፡፡

ከባንኩ ፈጣን ዕድገት ጋር የሚመጣጠን ብቁ እና ተወዳዳሪ የሰው ኃይል 
ቅጥር በማከናወን ውጤታማ አገልግሎት ለመስጠት የሚያስችል 
ዝግጁነት ለመፍጠር በተደረገው ጥረት ባንኩ ለ1,636 አዳዲስ 
አመልካቾች የስራ ዕድል ፈጥሯል፡፡ ይህም ባንኩ በቋሚነት ቀጥሮ 
የሚያስተዳድራቸውን እና በቀጣሪ ድርጅቶች በኩል የሚተዳደሩ ድጋፍ 
ሰጪ ሰራተኞችን ቁጥር የ23 በመቶ ዓመታዊ ዕድገት በማስመዝገብ 
አጠቃላይ የባንኩ ሰራተኞችን ቁጥር 8,626 አድርሶታል፡፡ ከባንኩ ቋሚ 
ሰራተኞች መካከል 98 በመቶው በተለያዩ ሙያዎች ቢያንስ በመጀመሪያ 
ዲግሪ የተመረቁ ናቸው፡፡

ከባንኩ አጠቃላይ የሰው ኃይል ውስጥ 4,328 በቀጣሪ ድርጅቶች በኩል 
የሚተዳደሩ ሲሆን ቀሪዎቹ 4,298 ሰራተኞች ባንኩ በቋሚነት ቀጥሮ 
የሚያሰራቸው ናቸው፡፡ የሰራተኞቹን ብቃትና ክህሎት ከማሳደግ አንጻር 
ባንኩ ቀጣይነት ያለው የሰው ኃይል ልማት ስርዓት በመዘርጋት የተለያዩ 
ስልጠናዎችን በመስጠት ላይ ይገኛል፡፡ በዚህ መሰረት ለ5,256 ቋሚ 
ሰራተኞች በጥናት በተለዩ መሻሻል የሚያስፈልጋቸው ዘርፎችና በተለያዩ 
የስልጠና መስኮች ተጨባጭ ለውጥ ማምጣት የሚያስችሉ ስልጠናዎችን 
ለመስጠት ጥረት ተደርጓል፡፡

ባንኩ በሚቀጥሉት አምስት ዓመታት የሚመራበትን መሪ ዕቅድ 
ማዘጋጀቱን ተከትሎ ለዕቅዱ ማስፈጸሚያ የሚሆን አጠቃላይ የመዋቅር
ማስተካከያ ጥናት በማከናወን ተግባራዊ አድርጓል፡፡ ይህን ተከትሎም 
ተያያዥ የስራ መደብ እና የሰራተኞች ደመወዝና ጥቅማጥቅም ማሻሻያ 
ማዕቀፍ በማዘጋጀትና ወደ ስራ በማስገባት የባንኩን ውጤታማነት 
የሚያሻሽሉ፣ የሰራተኛውን ተነሳሽነት የሚጨምሩና ለስትራቴጅክ ዕቅዱ 
መሳካት ከፍተኛ ሚና የሚኖረውን መደላድል ለመፍጠር የሚያስችል 
ተግባር ተከናውኗል፡፡

የምንገኝበት ወቅት የተጠናከረ የዲጂታል ቴክኖሎጂዎች አቅም የባንክ 
አገልግሎቶችን ማቅረቢያና ቁልፍ የመወዳደሪያ ምክንያቶች እየሆኑ 
መምጣታቸውን እንገነዘባለን፡፡ ዓለምአቀፍ የባንኪንግ ልምዶችም 
የሚያመላክቱት ትልቁን የገበያ ድርሻ በመያዝ መሪ የሆኑት ባንኮች  
በዲጂታል ቴክኖሎጂ አጠቃቀም ከተወዳዳሪዎቻቸው ቀዳሚ 
መሆናቸውን ነው፡፡ ስለሆነም ባንኮች የዲጂታል አቅሞቻቸውን 
በማጠናከር፣ የዲጂታል ባንኪንግ አገልግሎቶችን ለማበልጸግ፣ 
ለመምራት እና ለማስፈጸም የሚያስችል የሰው ኃይል ብቃትን 
ከማረጋገጥ በተጨማሪ የደንበኞችንም ሆነ የባንኩን የመረጃ ሀብት 
ከጥቃት ለመከላከል የሚያስችል የተቀናጀ ስርዓት መዘርጋት የባንኮች 
ቀዳሚ ተግባር መሆኑ እሙን ነው፡፡

1.3 ገንዘብ-ነክ ያልሆኑ ክንውኖች
1.3.1 ቅርንጫፍ ማስፋፋት

1.3.2 የሰው ኃይል

1.3.3 የዲጂታል ባንኪንግ አገልግሎት

1.3.4 ማህበራዊ ኃላፊነት

1.3.5 ሪስክ ማኔጅመንት እና ኮምፕሊያንስ



20

ዓባይ ባንክ አ.ማ

ዓባይ - ታማኝ አገልጋይ! 20

የተጠናቀቀው ዓመት የኮንስትራክሽን ዘርፉንም ሆነ የኮንስትራክሽን 
ፕሮጀክቶቻችንን አፈጻጸም የሚገድቡ በርካታ ተግዳሮቶች የታዩበት 
ዓመት ቢሆንም የባንካችን ዋነኛ ፕሮጀክቶች በአንጻራዊነት የተሻለ 
አፈጻጸም ተመዝግቦባቸዋል፡፡ በዚህም መሰረት የዋናው መስሪያ ቤት እና 
የደሴ ቅይጥ አገልግሎት ህንጻዎች ግንባታ የሱፐር ስትራክቸር 
ግንባታዎች በሂደት ላይ የሚገኙ ሲሆን የባህርዳር እና የጥቁር ዓባይ 
ፕሮጀክቶች የሰብስትራክቸር ስራዎች በመሰራት ላይ ይገኛሉ፡፡ ምንም 
አንኳን አካባቢያዊ ተለዋዋጭ ሁኔታዎች ሊገድቡን ቢችሉም የዋናው 
መስሪያ ቤት እና የደሴ ቅይጥ አገልግሎት ህንጻዎች የሱፐር ስትራክቸር 
ግንባታ በቀጣዩ ዓመት ለማጠናቀቅ ጥረት ይደረጋል፡፡

በቀጣዩ ዓመት የባንካችንን የጉዞ ከፍታ ራዕይ ለማሳካት የሚያስችሉ 
አዲስ በተዘጋጀው የአምስት ዓመት መሪ ዕቅድ የተቀመጡ ግቦችን 
ለማስፈጸም ትኩረት በመስጠት የመሪ ዕቅዱን ሁነኛ ትልሞች ለሁሉም 
የባንኩ አካላት በማስርጽ እና ዋነኛ የስትራቴጂ ማስፈጸሚያ ስልቶችን 
ለመተግበር የሚያስችል ሙሉ ቁመና ላይ መገኘት ቀዳሚ ትኩረታችን 
ነው፡፡

በዚህም መሰረት የባንኩን ስትራቴጂ ለማስፈጸም የሚያስችል ዝግጁነት 
ለመፍጠር የሰው ኃይል ብቃትን የማሳደግ እና የዲጂታል ቴክኖሎጂ 
አቅሞቻችንን የማጎልበት ስራዎች በስፋት ይከናወናሉ፡፡

ምንም እንኳ በሀገራችን የሚስተዋለው ተለዋዋጭ ከባቢያዊ ሁኔታዎች 
በትርፋማነታችን ላይ ሊፈጥሩት የሚችሉት ስጋት ከፍ ያለ ቢሆንም 
የወጪ ጫናዎችን ሊቀንሱ በሚችሉ ዘርፎቻችን ላይ በተለየ ትኩረት 
በመንቀሳቀስ ውጤታማ ስራ ለማበርከት ጥረት ይደረጋል፡፡ በተጨማሪም 
በቀደሙት ዓመታት የተመዘገቡ ስኬቶችን በማስቀጠል የሃብት 
አሰባሰብ፣ የካፒታል ዕድገት፣ ተደራሽነት ማስፋት፣ የደንበኞቻችንን 
ቁጥር ማሳደግና የኮንስትራክሽን ፕሮጀክቶቻችንን በጥልቅ ዲሲፕሊን 
መከታተል ዓበይት ትኩረቶቻችን ሆነው ይቀጥላሉ፡፡ ይህንን ለማሳካትም 
የባንካችንን ተቋማዊ ልምዶች በጠንካራ ትጋት እንተገብራለን፡፡

1.3.6 የህንጻ ግንባታ ፕሮጀክቶች

1.4 ቀጣይ የትኩረት አቅጣጫዎች

